
మొత్తఁబడితి విం కేమనఁ

గుత్తుక విషమున్నవాని గొట్టుదురు శివా.

	క.	
మాయ న్మాయలఁ బెట్టిన

మాయకుఁడవు నీవు గాని మదినమ్మితి నే

మాయలవాఁడను గా నిఁక

మాయింపుము నాదుదురితమార్గములు శివా.

	క.	
కంబళినంచును నొకరికిఁ

గంబళి గప్పుకొనివచ్చి కై లాసంబున్

శంబరవైరికి వైరీ

సంబరమున నిచ్చినట్టి సర్వజ్ఞ శివా.

	క.	
హరుఁడే దైవ మటంచును

నిరవొందఁగ సభలయందు నెగ్గించినయా

వరగురుని మల్లికార్జును

వరదుని నామదిని నెపుడు వర్ణింతు శివా.

	క.	
లక్షాతొంబదియాఱును

నక్షయగణములను గూడి యాబిజ్జలునిన్

శిక్షించి భ క్తిజూపు స

లక్షణ బసవన్నఁ గొల్తు లక్షించి శివా.

	క.	
ఫాలాక్షభక్తవితతియు

నేలాగున గోరువారు నీలాగుననే

మేలయినచీరె లిచ్చెడి

శీలున్ మడివాలుఁ దలఁతుఁ జిత్తమున శివా.

